
   «Палтайри вăтам шкул...»

   Сăкăт Ванькки | Сăвă

   Тăван шкул 140 çул тултарнă кун



Палтайри вăтам шкул,

Эс ялан сывă пул!

Эс вĕрентрĕн мана

Ăс пухма ăс-тăна.



Палтайри вăтам шкул,

Çĕр те хĕрĕхмĕш çул

Пурнăç сан пуçланни

Çут ĕçе тытăнни.



Палтайри вăтам шкул,

Паян санăн Мăнкун.

Паян санăн уяв —

Пархатарлăх, чыс, тав.



Палтайри вăтам шкул,

Тертлĕ пулчĕ кун-çул.

Анчах пур вăхăтра

Пултăн эс ман çумра.



Палтайри вăтам шкул,

Куçăмра ман куççуль...

Асăмра юрату —

Пирвайхи ырату.



Палтайри вăтам шкул,

Хума кăрпăч та чул

Эс вĕрентрĕн пире

Вĕренӳллĕ ĕçре.



Палтайри вăтам шкул,

Уçса патăн эс çул.

Каччăпа хĕрсене

Малалла вĕренме.



Палтайри вăтам шкул,

Пурнăçран эс ан юл.

Пур малти пĕлĕве

Кĕрт çутĕç ĕç-хĕлне.



Палтайри вăтам шкул!

Тав сана! Сывă юл!

Паянхи тĕлпулу

Çывхартать уйрăлу...

Тĕл пулма малашне

Кĕтнĕ пек ват анне.

